Nafarroako Parlamentuko Osoko Bilkurak, 2009ko martxoaren 27an egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da jardun-protokolo bat presta dezan, ikastetxeen egitura-osagarrien akatsen aurrean erabiltzeko”. Horren jatorria da Nafarroa Bai parlamentu-taldeak aurkeztutako mozio bat, 2009ko urtarrilaren 15eko 1. Nafarroako Parlamentuko Aldizkari Ofizialean argitaratua.

Legebiltzarreko Erregelamenduko 113. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez,
Nafarroako Gobernua premiatzen da jardun-protokolo bat presta dezan, ikastetxeen egitura-osagarrien akatsen aurrean erabiltzeko.

Nafarroako Parlamentuak Nafarroako Gobernua premiatzen du:

1.- Protokolo bat diseina dezan kasuan kasuko administrazioek, tokikoek edo Foru Administrazioak, lehenbailehen jardun dezaten ikastetxeen egitura-osagarrien akatsak gertatzen direnean, dela arkitektura-arazoengatik, dela kokatuta dauden lurraren ondoriozko arazoengatik, edota instalazioen hondatzearekin zerikusia duten arazoengatik, non eta horiek ez diren sortu eraikinaren mantenimendu eskasa dela-eta.

2.- Protokolo horretan zehaztuko dira:

• Ikastetxearen eskaerari erantzuteko epea.

• Diagnosia egiteko epea.

• Eraikinaren egoerari buruzko txosten bat prestatzea eta bertan jasotzea eskola-komunitatearen segurtasunarentzat izan daitezkeen arriskuak.

• Jardueraren zenbatespen ekonomikoa egitea.

Jarduteko irizpideak eta epeak, txostenean jasotakoaren araberakoak.

